
						З пляцоўкі Вікікрыніцы

					

					


					
					
					Старонка праверана
Сам з часам кніжны лад асіліў—

І толк у ім даваў другім.


І мёд салодкі і атруту

Суліць страніца стала мне;

Я думкі ёю ўсе апутаў:

Ня знаў—на яве я ці ў сьне.


Цямноты ўсю паняў няздарнасьць,

Я сілу знаньня ўсю паняў;

Свайго жыцьця я бачыў марнасьць,

Аж на сябе я рукі ўзьняў.


Але ня суджана было мне

Душой бяз часу загавець,

І сам ня знаю ўжо сягоньня

Жалець таго ці не жалець.


Ішлі гадочкі за гадамі.

Я ў сілу рос і ў розум рос,

Дый не расьце пацеха з намі,

Як там ні жалімся на лёс.


Што раз зваднейшыя ўсё леты,

Што раз цяжэй на грош і хлеб.

Пайсьці у сьвет—бацькі мне сьветам,

А хата мне—астрожны склеп.


Сьмяецца неба непагодай,

Шыбець скаціну нейкі звод,

Зямліца дзеліца няўродай,

За годам выплаканы год.

